
Ina sfida
cun perspectivas
Bio Suisse ensemen cun la cusseglia-
ziun purila han preschentà a Mustér
las sfidas da l’agricultura ecologica. 3

Il Parc dals urs
a Berna
Dapi l’onn 1513 vegnan tegnids urs
en la chapitala svizra dad oz. Nossa
foto mussa il foss d’urs enturn 1880. 10

Sbagl
d’investiders:
part 9

Tenor il titular dal premi
Nobel Daniel Kahne-
man n’emprendan
investiders tendenzial-
main betg da lur sbagls.
Cun pitschens inputs
vulain nus midar quai.
Oz: gudogns carma-
lants.

«1000% gudogn cun opziuns»
pon ins leger en la lingia grossa
d’in magazin da l’onn 2000. I na
sto betg exnum esser uschè bler,
ma savens sa tractan ils discurs da-
vart obligaziuns dals gudogns pus-
saivels. Gist valurs donnegiadas
attiran l’interess.

Ma per ina strategia d’investiziun
intelligenta na tanschi betg da
sulettamain valitar las schanzas da
gudogn. Er ils ristgs ston vegnir
analisads. Pertge che pli grondas
ch’èn las perspectivas da gudogn,
pli grond ch’è probablamain er il
ristg. Quel sa lascha per il pli limi-
tar grazia ad opziuns da commer-
zi. Sch’il curs cuntanscha quest
limit inferiur, vegn il titel vendì.

N’As laschai damai betg tschor-
ventar da las perspectivas da gu-
dogn, mabain tegnai en egl il ristg.
Ils investiders che speravan da far
in gudogn da 1000% èn proba-
blamain turnads cun mauns vids.

Voss cussegliader d’investiziun da
la Raiffeisen As infurmescha gu-
gent persunalmain.

www.raiffeisen.ch

Negin secund uestg auxiliar per Cuera
Uestg Vitus Huonder ha gest sligiau dus problems cun ina decisiun

Vicari general Martin Grichting ha buca pli vuliu daventar uestg auxiliar. FOTO TH. GSTÖHL

Romontsch en
scola a Domat

■ (mc) Dacuort ha l’Acziun
romontscha da Domat arran-
schau ina serada d’orientaziun
davart l’instrucziun romon-
tscha cul scolast gimnasial e
linguist Werner Carigiet ed il
meinascola da Domat Jürg
Carisch. Ils referents ein s’ex-
primi davart l’instrucziun
tumpriva da lungatgs jasters
en scola cun analisar special-
mein la situaziun dall’instruc-
ziun romontscha a Domat.
Sco quei ch’ils experts consta-
teschan eis ei mai memia tard
d’emprender lungatgs jasters.
Ei constetti buca che lungatgs
stettien en concurrenza in cun
l’auter, anzi ch’els fructifiche-
schien in l’auter. Il motto «Tgi
che sa romontsch sa dapli» ha-
gi vinavon sia giustificaziun.
Cundiziun seigi perquei ch’ils
geniturs seigien cunscients da
quei e promts da tarmetter vi-
navon lur affons all’instruc-
ziun romontscha.

Il biatlon secatta en ina fasa da boom era en Surselva. FOTO G. VENZIN

Pissers causa il rg in
scoula a Sent e Scuol
■ (anr/fa) Intant cha’ls uffants a
Sent discuorran amo bain ru-
mantsch es la situaziun linguistica
a Scuol sco center turistic main fa-
vuraivla. La magistraglia da tuots
duos cumüns as fa medemamaing
pissers: Il motiv es l’intenziun de-
cretada dal chantun d’introdüer
rumantsch grischun fingià illa
scoula primara. Ils magisters An-
dri Gritti da Sent e Mario Rauch
da Scuol sun tuots duos da l’avis
cha’ls scolarets füssan surduman-
dats schi gnissan confruntats cun
duos variantas dal rumantsch.

Meditaziun
davart la crusch

■ (anr/hh) Il museum LaTruaisch
a Sedrun muossa in’exposiziun da
sculpturas e maletgs da Linus
Flepp. Ella senumna «duas travs –
ina punt» ed ei aschidadir ina me-
ditaziun da cureisma davart la
crusch. El decuors dil davos miez
onn ei igl artist da Mustér sefa-
tschentaus intensivamein dalla
muntada dalla crusch. Il resultat
ein sculpturas ord gep che muos-
san las duas travs dalla crusch en
in’autra fuorma, mo tonaton cun
il medem senn.

Mayer sün turnea
cun Bibi Vaplan

■ (anr/ads) Güst s’ha la chanta-
dura e musicista Bianca Mayer
preschantada la fin d’eivna passa-
da al Terratrembel a Puntraschi-
gna cun «Alba da la Clozza» ha
ella fingià pront seis seguond
disc, cun il qual ella va sün tur-
nea. Per preschantar «Bibi Va-
plan» es ella gnüda attratta dal Bi-
stro a la staziun da Lavin. Là con-
certescha ella las prosmas trais
dumengias. Inavant va lura la tur-
nea a Trun, Turich e Cuoira.

Desch ons actività
speciala d’inviern

■ (anr/mfo) Venderdi passà han
visità las ultimas duos classas da
scoulina l’actività d’inviern dal
PNS. Suot il motto «viver e sur-
viver» han ils plü pitschens da la
regiun imprais a cugnuoscher las
differentas strategias da bes-chas
per surviver l’inviern. Passa 200
scolarinas e scolarins da las scou-
linas d’Engiadina e da la Val Mü-
stair han partecipà quist on a las
activitats dal PNS.

